
Мәктәптә. 

     Айрат менән Әлфиә мәктәптә уҡыйҙар. Мәктәп ҙур, 

яҡты, матур. Айрат башҡорт теле, математика дәрестәрен 

ярата. Тыуған илгә белемле, файҙалы йәштәр кәрәк.  

Көҙгө  урман. 

    Көҙгө урманда йөрөргә яратам. Уның иң матур сағы 

сентябрь бөткәндә булалыр. Зәңгәр күккә, йылы аяҙ көнгә, 

урмандың төрлө биҙәктәренә һоҡланып туя алмайһың. 

Тәрән тынлыҡ. Әкрен генә йылы ел иҫә. Ағастарҙан һап –

һары япраҡтарҙың ҡойолғаны ишетелеп ҡуя. Аяҡтарҙы ергә 

түшәлгән алтын япраҡ иркәләй.  

Баш ҡала 

     Өфө-Башҡортостандың баш ҡалаһы. Эргәһендә генә 

Ағиҙел йылғаһы аға. Уға Дим һәм Ҡариҙел йылғалары 

ҡушыла. Ҡаланың киң матур урамдарында трамвайҙар, 

автобустар һәм троллейбустар йөрөй.  

    Баш ҡалабыҙ йылдан-йыл матурлана һәм йәмләнә.  

Көләс булһын әсәйҙәр! 

    Әсәй! Ниндәй изге һүҙ. Был һүҙҙе ишеткәс тә, һәр кем үҙ 

әсәһен күҙ алдына килтерә. Беҙҙе кем ҡарай? Кем беҙҙең 

өсөн ҡайғыра һәм шатлана? Кем иркәләп һөйә? Әлбиттә, 

әсәй. Һәр кемгә үҙенең әсәһе матур ҙа, аҡыллы ла, эшсән дә, 

сабыр ҙа. Гел шат, көләс, тыныс булһын улар.   

